
Niðurstaða útboðs nr. 20264 - snjótroðari fyrir skíðasvæði Ísafjarðarbæjar 

Í fjárhagsáætlun ársins 2026 var gert ráð fyrir 74 m.kr. til endurnýjunar tækja á skíðasvæði Ísafjarðarbæjar.
Stærsti einstaki liður þeirrar fjárfestingar var endurnýjun snjótroðara. Kostnaðaráætlun kaupanda vegna 
snjótroðarans nam 49.193.548 kr. án virðisaukaskatts. Á grundvelli þeirrar fjárheimildar var útboð nr. 20264 
auglýst vegna kaupa á snjótroðara fyrir skíðasvæði Ísafjarðarbæjar. Samkvæmt útboðsgögnum var heimilt að bjóða 
nýjan, sýningareintak eða endurframleiddan snjótroðara. Nánari upplýsingar um tæknilegar kröfur, skilmála 
útboðsins og fyrirspurnir á útboðstíma koma fram í fylgigögnum 1 og 2.

Tvö fyrirtæki skiluðu inn samtals fimm tilboðum í útboðinu. Nánari upplýsingar um tilboðin og mat þeirra koma 
fram í fylgigögnum 3 og 4.

Bjóðandi Tegund Tilboðsverð án vsk. Frávik frá kostnaðaráætlun Niðurstaða

Rafstilling Reki ehf. Endurframleiddur 39.999.999 kr. -18,7% Ógilt
Rafstilling Reki ehf. Nýr 55.922.550 kr. +13,7% Ógilt
Rafstilling Reki ehf. Sýningareintak 54.922.550 kr. +11,6% Ógilt
Arctic Trucks Iceland ehf. Nýr 79.990.000 kr. +62,6% Ógilt
Arctic Trucks Iceland ehf. Sýningareintak 74.990.000 kr. +52,4% Ógilt

Mat tilboða
Umsjónarmaður útboðs fór yfir tilboð, fylgigögn og uppfyllingu hæfis- og tæknikrafna útboðsgagna. Nánari 
rökstuðningur fyrir niðurstöðu matsins kemur fram í fylgigagni 3.

Niðurstaða
Niðurstaða mats umsjónarmanns var að ekkert gilt tilboð barst í útboð nr. 20264 vegna kaupa á snjótroðara fyrir 
skíðasvæði Ísafjarðarbæjar. Tilboð Rafstillingar Reka ehf. voru metin ógild þar sem þau uppfylltu ekki kröfur 
útboðsgagna um ábyrgð og aðrar tæknilegar kröfur. Tilboð Arctic Trucks Iceland ehf. voru jafnframt metin ógild 
þar sem bjóðandi uppfyllti ekki fjárhagskröfur útboðsgagna auk þess sem gerðar voru athugasemdir við tæknilega 
þætti tilboðanna. 

Með vísan til niðurstöðu matsins er lagt til að öllum inn komnum tilboðum verði hafnað. Jafnframt er lagt til 
að bæjarráð veiti sviðsstjóra Umhverfis- og eignarsviðs heimild til að ganga til samninga á grundvelli 39. gr. laga 
nr. 120/2016 um opinber innkaup vegna kaupa á snjótroðara fyrir skíðasvæði Ísafjarðarbæjar. Samkvæmt 
útboðsgögnum er greiðslufyrirkomulag þannig að 30% samningsfjárhæðar greiðast við samningsgerð og 70% við 
afhendingu tækisins. Þar sem mögulegt er að afhending og lokagreiðsla fari fram eftir áramót þarf bæjarráð 
jafnframt að taka afstöðu til þess hvort veita eigi sviðsstjóra Umhverfis- og eignarsviðs heimild til að ganga til 
samninga sem fela í sér skuldbindingu sem kann að falla á fjárhagsárið 2027.

Lagt er til að bæjarráð hafni öllum tilboðum sem bárust í útboði nr. 20264 þar sem ekkert gilt tilboð barst. 
Jafnframt verði sviðsstjóra Umhverfis- og eignarsviðs veitt heimild til að ganga til samninga á grundvelli 
39. gr. laga nr. 120/2016 um opinber innkaup vegna kaupa á snjótroðara fyrir skíðasvæði Ísafjarðarbæjar. 
Þá verði sviðsstjóra jafnframt veitt heimild til að stofna til skuldbindingar sem fellur á fjárhagsárið 2027, 
komi til þess að afhending tækisins og lokagreiðsla fari fram eftir áramót.


